Nafarroako Parlamentuko Mahaiak, 2016ko maiatzaren 23an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Bakartxo Ruiz Jaso andreak aurkeztutako gaurkotasun handiko galdera, Nafarroako Unibertsitatea Klinikarekiko esparru-akordioa lau urterako berritzeari buruzkoa, osasun arreta emate eta transplanteak egin eta horien jarraipena egite aldera.

2. Nafarroako Parlamentuko Aldizkari Ofizialean argitara dadin agintzea.

3. Hurrengo Osoko Bilkuran izapidetzea.

Iruñean, 2016ko maiatzaren 23an

Lehendakaria: Ainhoa Aznárez Igarza

GALDERAREN TESTUA

EH Bildu Nafarroa parlamentu-taldeari atxikitako foru parlamentari Bakartxo Ruiz andreak, Legebiltzarreko Erregelamenduan ezarritakoaren babesean, honako galdera hau aurkezten du, Nafarroako Gobernuak Osoko Bilkuran ahoz erantzun dezan: 

Osasun Departamentuak iragarri du lau urterako berrituko dela Nafarroako Unibertsitatea Klinikarekin osasun arreta emateko eta transplanteak egin eta horien jarraipena egiteko sinatutako esparru-akordioa. Hori dela-eta, honako hau jakin nahi genuke: 

Zein izanen da itun horren helburu zehatza? 

Zer aldaketa egiteko asmoa duzue, UPNko aurreko Gobernuak Nafarroako Unibertsitatea Klinikarekin negoziatu zituen baldintzekin alderatuta? 

Zein pauso aurreikusi ditu Nafarroako Gobernuak, itunen eta bideratzeen gastua apurka-apurka murrizteko eta baliabide publikoak indartu eta optimizatzeko? 

Iruñean, 2016ko maiatzaren 19an 

Foru parlamentaria: Bakartxo Ruiz Jaso 

